
Rivttes doarjagiin visot geat háliidit
sáhttet gávdnat saji bargoeallimis! 

Misa lea ruoŧa organisašuvdna mii fállá doarjaga ja bálvalusaid vai don sáhtát oažžut
barggu. Mii leat sin váras geat leat leamaš barggu haga guhkes áiggi, geain leat
psyhkalaš váttisvuođat dahje doaibmahehttehus ja háliidit bargat dahje
bargohárjehallat. Mii leat ideajođihuvvon ja oamastuvvojit almmolašávkalaš Stiftelsen
Includia. Misa vuođđuduvvui 1994 vuođđojurdagiin ahte visot sáhttet searvat
bargoeallimis rivttes doarjagiin. Individuála čovdosat ja persovnnalaš doarjja lea
guovddážis min barggus. 

Misa bargá ásahuvvon bargovuogi Supported Employment (SE) mielde. Áigumuša lea
doarjut du guhte leat bargomárkana olggobealde, gávdnat, oažžut ja doalahit barggu.
Vugiin mii nanne du iešválddi go vuolgá du návccain, beroštumiin ja ulbmiliin. Don
oaččut doarjaga mearridit ieš ja váldit válddi iežat geainnu badjel bargoeallimii. 

Dán vuogi bokte don oaččut indiviidii heivehuvvon ja strukturerejuvvon doarjaga
gávdnat iežat givrodagaid, beroštumiid ja návccaid, ja de ovttastahttot heivvolaš
bargosajiin. Don oaččut iežas bargokonsuleanta doarjjan. Ovttas doai bargabeahtti
du persovnnalaš ulbmiliid vuostá, ovdamearkka dihte virgáiduvvot, dahkat praktihka,
álgit studeret dahje gávdnat mávssolaš barggahusa.

Proseassa sáhttá ovdamearkka dihte leat ahte don ovttas iežat bargokonsuleanttain
iskabeahtti sierra ámmáhiid, váldibeahtti oktavuođa bargoaddiin ja mannabeahtti
oahppomátkkiide bargosajiide. Nu ládje sáhtát gávdnat geainnuid mat heivehit dutnje
ja dolvo du lagabut bargoeallima. 

Misa bargokonsuleanttat barget sihke duinna ja bargoaddiin. Mii addit doarjaga
introdukšuvnnas, veahkehit máhtuin heivehusaid birra ja leat doarjjan dan botta go
leat bargosajis. Gieđahallama, gulahallama ja čuovvuleami bokte mii ráhkadit eavttuid
dorvvolaš álgui barggus. Don ja bargoaddi ožžot dan doarjaga masa lea dárbu buori,
guhkesáigásaš ja bistevaš ovttasbargui.

Misas lea doaibma máŋggaid báikkiin Ruoŧas, earret iežá Stockhoalmmas,
Helsingborgas, Lundas, Västeråsas ja Uppsalas. Visot min bargokonsuleantat barget
metodavuođđuduvvon ja sis lea oahpahus Supported Employment (SE) ja maid sin
viidáset ovddideamit, Individual Placement and Support (IPS) ja Supported Education
(SEd). Dát vuohki geavahuvvo viiddidit doarjaga ja duostut min oasseváldiid sierra
dárbbuid.

Misa bargit hálddašit máŋgga giela. Váldde fal oktavuođa minguin jus háliidat
diehtojuohkinságastallama du eatnigillii. Dalle mii geahččat jus sáhttit fállat bargi
guhte hupmá giela dahje ordnejit dulkka. 

Leat eanemusat gielddat ja iežá almmolaš doaimmaheaddjit geat gohččut min bargat.
Misa dorjo olbmuid geain leat váttisvuođat bargomárkanis ja fállet earret iežá: 

Beaivválaš doaibma oažžun dihte barggu (LSS, Arbetsinriktad daglig verksamhet) 
Beaivválaš barggaheapmi (SoL, Daglig sysselsättning) 
Bargohárjeheaddji ja bargomárkandoarjja 

Misa gullo konsernii WiljaGruppen ovttas Left is Right, Misa Kompetens, Compleo,
MellanMålet ja Wilja Arbetsrehab. 

Misas mii vuolgit das ahte visot olbmuin lea riekti gudnejahttojuvvot ollislaš indiviidan.
Mii bargat dan vuođul ahte juohke olmmoš galgá oažžut vejolašvuođa ovdánit ja
nannet iežas iešdovddu. Mii háliidit maid ahte don dovddat gullevašvuođa, atnit
dorvvolaš struktuvrra árgabeaivvis ja sáhttit searvat du iežat eavttuid vuođul. 

Go atná barggu de lea vuohki leat oasálaš servodagas ja sáhttá addit sihke givrodaga
ja iešluohttámuša. Mii jáhkkit ahte bargu rabas bargomárkanis lea buoremus, dan
dihte go suodjaluvvon birrasat sáhttá buktit olggušteapmái. Min barggu bokte mii
háliidit ráhkadit eanet siskkildeaddji bargoeallima ja servodaga. Eanet olbmot ožžot
vejolašvuođa ovdánit, oassálastit ja veahkehit. Seammás mii ovddidit fátmmasteami ja
girjáivuođa bargomárkanis. 

Min árvovuođđu

Min doaibma

